Projekti i auditimeve me SECO-n dhe IDI-n:
dobi e shuméfishté pér Ne
nga Bujar Leskaj

Nénshkrimi sot mé 9 mars 2020 i Marréveshjes sé Bashképunimit mes Sekretariatit té Shtetit
Zviceran pér Céshtjet Ekonomike (SECO) dhe KLSH mbi projektin “Forcimi i auditimit t&
jashtém lidhur me mbikéqgyrjen e Koncesioneve dhe Partneriteve Publik-Privat” do té sjellé njé
projekt té réndésishém pér auditimin e jashtém publik shqiptar.

1. Mbéshtetja zvicerane

Projekti u pérgatit nga KLSH né vitin 2016 dhe u shpall fitues nga IDI, Nisma pér Zhvillim e
INTOSAI-t, organizatés botérore té institucioneve supreme té auditimit, e cila siguroi asistencén
e Zvicrés, falé politikave mbéshtetése té Sekretariatit té Shtetit Zviceran pér Céshtjet Ekonomike
(SECO) pér té ndihmuar Shqipériné, bazuar né Marréveshjen e majit 2007 mes Késhillit Federal
té Zvicrés dhe geverisé shqiptare, e cila u ratifikua me Ligjin nr. 9801 daté 13 shtator 2007 nga
Kuvendi i Shqipérisé.

Prej mé shumé se 14 vitesh tashmé, SECO zhvillon me sukses té spikatur, né emér té Qeverisé
Zvicerane dhe né partneritet me Agjenciné Zvicerane pér Zhvillim dhe Bashképunim, njé
program té gjeré té asistencés teknike né Shqipéri.

Projekti me KLSH do té ndihmojé né realizimin e objektivit toné kryesor té strategjisé sé
zhvillimit 2018-2022 pér modernizimin e métejshém té kapaciteteve audituese, duke dhéné
kontribut né sigurimin e té ardhmes sé trupés soné audituese, si njé trupé gé synon té jeté né
nivel té vlerave, performancés dhe impaktit té trupave audituese té institucioneve supreme té
auditimit (SAl-ve) té Shteteve Anétare té Bashkimit Evropian dhe té SAI-t zviceran, Zyrés
Federale té Auditimit té Zvicrés.

Ky projekt, se pari forocn kapacitetet tona audituese dhe se dyti, auditon koncesionet e formulés
PPP me ndjeshmeri te larte publike dhe me rezonance te fugishme ne te ardhmen ekonomike te
vendit dhe perspektiven e financave tona publike.

Objektivat e SECO-s né Shqipéri jané asistenca né pérmirésimin e geverisjes demokratike,
zhvillimin ekonomik dhe punésimin, né infrastrukturén urbane dhe energji, si dhe né
shéndetésine publike. Fokusi gendror i Sekretariatit té Shtetit Zviceran pér Céshtjet Ekonomike
éshté menaxhimi mé i miré i financave tona publike, njé sektor privat mé konkurrues, zhvillimi
urban i géndrueshém dhe furnizimi i géndrueshém me energji.

Strategjia e Bashképunimit Zviceran pér Shqipériné pér vitet 2018-2021 ka angazhuar 105
milioné franga zvicerane té taksapaguesve zvicerané, ndér té cilat 38 milioné jané t& SECO-s.

Sic ka theksuar dhe Ambasadori zviceran né Shqipéri, z. Adrian Maitre né bisedimet paraprake
pér projektin, “Si partner zviceran, ne jemi kétu pér té mbéshtetur KLSH-né me ekspertizé
teknike si pjesé e mbéshtetjes s€ madhe gé Zvicra ka dhéné me asistencé pér manaxhimin e
financave publike ku péfshihet: menaxhimi i borxhit, administrimi i taksave, kontabiliteti publik,
statistikat financiare dhe financat vendore, pasi gjykojmé se njé mbikqyrje efektive e financave
publike e plotéson dhe e pérsos kété cikél té réndésishém té administrimit publik né Shqipéri .



Pas pérfundimit té Projektit té Binjakézimit té Bashkimit Evropian “Forcimi i kapaciteteve
audituese té KLSH” me fondet IPA 2013, realizuar né periudhén mars 2016-korrik 2018, nén
drejtimin e Institucionit Suprem té Auditimit t& Polonisé, ky projekt vjen né kohén e duhur pér
Kontrollin e Larté té Shtetit.

2. Gjetjet dhe rekomandimet KLSH: né njé linjé me FMN, BB dhe ECA

Gjaté auditimeve tona té periudhés 2012-2020, si auditues supremé publiké té Shtetit, kemi
konstatuar se koncesionet e dhéna dhe vitet e para té zbatimit té partneriteteve publik-privat, né
pérgjithési kané gjeneruar problematika té shumta, té tilla si kontrata koncesionare dhe PPP tejet
té favorshme pér biznese té caktuara dhe jokonkurruese pér shumicén dérrmuese té sipérmarrjeve
private; kontrata koncesionare dhe PPP té realizuara pas ofertave té pakérkuara té biznesit; rritje
e paargumentuar e shpenzimeve prodhuese ose kostove té shérbimit publik pérmes koncesionit
ose PPP-sé, pér efekt té shmangjes sé pageses sé taksés mbi fitimin ose né réndim té ¢mimit
fundor mbi konsumatorin dhe Buxhetin e Shtetit; mungesé e strategjive pér sektorét specifiké ku
jepet koncesioni apo partneriteti publik privat dhe pérfshirje e gjeré e geverisé gendrore né
pérzgjedhjen e projekteve dhe licencimin pérkatés; mungesé e ploté dhe kronike e diskutimit
paraprak publik pér njé koncesion ose partneritet publik-privat gé do té jepet, etj. Nga auditimet
kemi Kkonstatuar gjithashtu se mungesa e raportimit né procesin e buxhetimit si dhe né pasqyrat
financiare t€ konsoliduaraté Shtetit, t& shpenzimeve pér koncesionet dhe PPP-t&, krijon kushtet pér
cénimin e plotésisgé, saktésisé dhe transparencés sé informacionit né lidhje me kéto projekte.

NEé gjetjet dhe rekomandimet tona né auditimet e koncesioneve dhe PPP-ve, si KLSH jemi né té njéjtén
linjé mendimi me konkluzionet e FMN-sé, shgetésimet e Bankés Botérore dhe konkluzionet e Gjykatés
Evropiane t& Audituesve (ECA) né Raportin e saj Special té datés 20 mars 2018 pér koncesionet dhe
PPP-té& né disa Shtete Angtare té Bashkimit Evropian®”.

Duke mirékuptuar planet e geverisé té ketyre tre viteve té fundit 2017-2019, pér té kompensuar
investimet e médha t& drejtpérdrejta té huaja (TAP dhe 2 hidrocentralet mbi lumin Devoll, investime té
geverisé Berisha) gé jané né pérfundim e sipér me mé shumé investime né infrastrukturén rrugore dhe
shérbime publike né nivel t& geverisjes gendrore dhe vendore, népérmjet koncesioneve ose PPP-ve,
kemi paragitur né kohén dhe vendin e duhur shgetésimet tona. Né prill 2018, i jemi drejtuar Kryetarit
té Kuvendit té Shqipérisé dhe Kryetarit t¢ Komisionit pér Ekonominé dhe Financat, duke
ritheksuar shqetésimin toné qé legjislacioni i derisotém né fushén e koncesioneve dhe parneritetit
publik-privat nuk parashikon njé oponencé teknike dhe profesionale té pavarur nga Ekzekutivi, e
cila té funksionojé nén drejtimin dhe mbikqgyrjen e drejtpérdrejté té Kuvendit.

Neni 18 i Ligjit nr. 125/2013 “Pér Koncesionet dhe Partneritetin Publik-Privat”, me emértimin
“Komisioni i dhénies s€ koncesionit/partneritetit publik privat”, parashikon ngritjen e késaj
strukture né varési té ploté nga Autoriteti Kontraktues (i cili éshté né shumicén dérrmuese té
rasteve Kryeministria ose Ministria e Linjés), duke pérfshiré edhe pagesén e kétij Komisioni pér
punén e béré. Kemi nénvizuar se njé strukturé e tillé nuk mund kurrsesi té luajé rolin e njé
oponence té pavarur.

1 Raport Special N. 9 i ECA-s “Partneritetet Publik-Privat né BE: Mangési té pérhapura dhe pérfitime té kufizuara”,
Mars 2018. https://www.eca.europa.eu/Lists/ECADocuments/SR18 09/SR_PPP_EN.pdf



https://www.eca.europa.eu/Lists/ECADocuments/SR18_09/SR_PPP_EN.pdf

Né disa letra drejtuar Kryetarit té Kuvendit, Kryetarit t¢ Komisionit té Ekonomisé dhe Financave
dhe Kryeministrit t& vendit né periudhén mars-prill 2018, si KLSH kemi theksuar me forcé se
zbatimi i kontratave PPP, sikurse jané shprehur edhe FMN dhe Banka Botérore, sjell ekspozimin
e rritur té ekonomisé soné pérballé risgeve té pérzgjedhjes sé gabuar té njé partneriteti publik-
privat, pa njé studim té thelluar té raportit kosto-pérfitim, té natyrés afatgjaté té kétyre
projekteve dhe kompleksitetit té kushteve kontraktuale té tyre, té njé kuadri ligjor té munguar ose
té paploté, té transparencés dhe pjesémarrjes sé pakét té publikut né proces, si dhe té déshtimit té
projektit, me kosto té larta dhe afatgjata mbi Buxhetin e Shtetit.

Kemi kérkuar krijimin e njé Njésie té Oponencés sé pérhershme e profesionale ndaj
koncesioneve dhe PPP-ve, e cila té funksionojé prané Kuvendit dhe té jeté e pavarur financiarisht
nga Ekzekutivi. Kjo Njési duhet té keté kapacitetin e mjaftueshém financiar pér té komisionuar
eksperté té fushés respektive pér studimin/oponencén sipas koncesionit apo PPP-sé¢ gé
shqyrtohet, né emér dhe pér llogari té& Kuvendit/Komisionit parlamentar pérkatés.

Deputetéve té Komisionit Parlamentar pér Ekonominé dhe Financat u kemi shpérndaré me e-
mail Raportin Special té datés 20 mars 2018 (té pérkthyer né shqip nga audituesit e KLSH), té
Gjykatés Evropiane t& Audituesve(ECA), institucioni suprem i auditimit i Bashkimit Evropian,
mbi realizimin e partneriteteve publik-privat né Shtetet Anétare té Bashkimit Evropian.

Sipas ECA-s, partneritetet publik-privat(PPP) té audituara prej saj paragisnin mangési té
pérhapura dhe pérfitime té kufizuara, duke rezultuar né 1.5 miliardé euro shpenzime joeficiente
dhe joefektive. Pérvec késaj, vlera pér para dhe transparenca u démtuan gjerésisht nga politika
dhe strategji té pagarta, nga analizat e papérshtatshme, nga regjistrimi jashté bilancit i PPP-ve
dhe mungesé balancimi né ndarjen e riskut mes privatit dhe Shtetit.

Né t&, ECA shprehet se “Partneritetet Publik-Privat té¢ bashkéfinancuara nga BE né Vendet
Anétare, nuk mund té konsiderohen si njé opsion ekonomikisht i mundshém pér ndértimin ose
dhénien né pérdorim té infrastrukturés publike?®”.

Mé 20 néntor 2018, né konferencén pér shtyp té dnhéné nga Misioni i Fondit Monetar Ndérkombétar né
Tiran&, Shefi i Misionit né Shaipéri Jan Kees Martijn deklaronte se® “ Ka njé numér té madh vendesh
ku PPP jané pérdorur dhe disa syresh kané cuar dhe né probleme financiare pér qgeverité, pér
arsye se dorézanité apo garancité e parashikuara né to jané dhéné né pérdorim, ¢ka ka cuar né
rritje té shpenzimeve publike, por edhe ka pasur raste kur éshté béré rinegociim i kontratave me
njé risk mé té larté pér financat publike.

Pér kété arsye, ne e kemi késhilluar geveriné gé té béjé njé vlerésim té kujdesshém té tyre, té béjé
njé vlerésim té risgeve gé ato pérfshijné, t’ i monitorojé kéto risqe si dhe té publikojé njé
deklaraté té risgeve, né ményré gqé edhe publiku té njihet me risget ndaj té cilave ekspozohet
buxheti pér shkak té tyre.

2 https://www.eca.europa.eu/Lists/ECADocuments/INSR18 09/INSR PPP EN.pdf Njoftim pér Shtyp i Gjykatés
Evropiane té Audituesve, Luksemburg, 20 mars 2018, fage 1, fragmenti i paré

3 Deklarata pér Shtyp e Misionit t& FMN né Shqipéri, 20 néntor 2018.
https://www.imf.org/en/News/Articles/2018/11/20/ms112018-albania-staff-concluding-statement-of-the-2018-
article-iv-mission

...Gjithashtu ne késhillojmé nxitjen e njé procesi me oferta konkuruese, duke mos pranuar mé
propozime té pa kérkuara pér PPP-té".

Mg 11 prill 2018, né prezantimin e Raportit t& 13-t¢ Ekonomik Rajonal né Tirané*, Drejtuesja e
Zyrés sé Pérhershme té Bankés Botérore pér Shqipéring, zj. Maryam Salim, u shpreh
se: “PPP-té jané njé pjesé shumé e réndésishme e planeve té geverisé pér té fugizuar realizimin e
shérbimeve publike dhe pér té pérmbushur nevojat né infrastrukturé.

Megjithaté éshté e réndésishme gé té sigurohemi, si¢ éshté rasti i Shqipérisé, qé té fugizojmé
transparencén dhe kuadrin rregullator pér menaxhimin e PPP-ve. Gjithashtu duhet fugizuar
ményra si vlerésohen PPP-té. Si merren vendimet se cilat investime té béhen duke paré té gjithé
menaxhimin e kontratave, strategjiné e pérgjithshme gé ka geveria pér investimet dhe duhet
siguruar gé Ministria e Financave té luajé njé rol shumé té réndésishém, sepse késhtu mund té
shikohen cilat jané risget fiskale dhe cilat jané masat e tjera gé mund té merren nga ana e
geverisé pér té menaxhuar kéto investime”.

Meé 19 korrik 2019, Banka Botérore, né fagen e saj né Facebook® ka publikuar njé shénim né lidhje me
PPP-té né Shqipeéri, duke vendosur linkun e njé blog-u té ekspertéve té saj David Duarte, Lorena Mego
dhe Christoph Ungerer, ku cilésohet se “Shqipéria ka njé portofol t& konsiderueshém prej 200 PPP. Ky
portofol né rritje shogérohet me problemin e risgeve t& mundshme fiskale, gé rrjedhin nga kontratat e
PPP-ve. Prandaj éshté jetike qé Shqipéria té vijojé té forcojé kuadrin e menaxhimit té PPP-ve, gjé gé do
té trajtonte si risget fiskale, ashtu edhe sigurimin e maksimizimit t& vlerés”.

3. Propozimet KLSH mbi koncesionet dhe PPP-té

Nisur nga rekomandimet e FMN dhe té€ Bankés Botérore, si dhe gjetjet e Gjykatés Evropiane té
Audituesve, si KLSH kemi theksuar publikisht se ndérprerja e pérkohshme e koncesioneve dhe
kontratave té tipit PPP me oferté té pakérkuar, do t’i hapte rrugé njé analize t€ hollésishme kosto-
pérfitim té koncesioneve dhe partneriteteve publik-privat té ardhshme, si dhe njé diskutimi té gjeré dhe
publik. Pasi té ishin pércaktuar garté ndérhyrjet né legjislacion, si dhe strategjia dhe planet e veprimit pér
zbutjen e risgeve té shumta dhe serioze qé shogérojné kontratat koncesionare dhe ato PPP, kemi
nénvizuar se mund té rifillonte procesi. Ky proces, pas késaj faze analize té thellé dhe rishqyrtimi, do té
ishte shumé mé kredibél, si né syté e opinionit publik dhe qytetaréve, ashtu edhe té komunitetit
ndérkombétar dhe partneréve tané.

Nga té dhénat e deritanishme né lidhje me 11 kontratat koncensionare né zbatim, shpenzimet faktike nga
buxheti i shtetit vetém pér periudhén gjashtémujore janar-gershor 2019 rezultojné né shumén 6 miliardé
e 493 milioné leké, ose mbi 52 milioné euro. Ndérkohé gé parashikimet pér mbéshtetjen e nevojshme
buxhetore me fonde, duke marré parasysh edhe projektet PPP pér té cilat éshté dhéné miratimi nga ana e
Ministrisé sé Financave dhe Ekonomisé gjaté vitit 2018, do té kérkojné fonde gjithnjé e mé té medha
nga Buxheti. Né Raportin e Zbatimit t€ Buxhetit t¢ Konsoliduar té Shtetit pér vitin 2018, jemi shprehur
se né planifikimin dhe realizimin e treguesve té borxhit toné publik éshté e réndésishme gé té merren né
konsideraté kostot financiare gé mbartin projektet PPP. Kemi konstatuar se Ministria e Financave dhe
Ekonomisé pér koncesionet dhe PPP-té nuk raporton né pérputhje me standardet ndérkombétare té
raportimit, qé kérkojné qé kéto kontrata té pérfshihen né stokun e borxhit publik.

4 https://www.oranews.tv/article/banka-boterore-tregon-kush-jane-rreziget-ge-mund-te-vijne-nga-ppp
5 https://www.monitor.al/edhe-banka-boterore-jep-alarmin-per-ppp-te-po-shtohen-shume-duhet-te-forcohet-

menaxhimi/

Né 13 vitet e ardhshme 2020-2032, geveria éshté angazhuar né zbatimin e projekteve té
Partneritetit Publik-Privat (PPP) ne infrastrukture dhe ne sherbimet te ndryshme publike, pér té
cilat do té duhet ge Buxheti i Shtetit té paguajé né total 2 miliardé euro nga paraté e
taksapaguesve shqiptare. Pagesat do té rriten nga viti né vit, duke kulmuar né vitin 2022

Si KLSH mendojmé se pavarésisht se njé dém jo i pakét éshté béré me akordimin e Kkontratave
koncesionare dhe PPP, ende jemi né kohé té nisé procesi i rishqyrtimit té tyre, pér t& mbrojtur mé miré
interesat e taksapaguesve shqiptaré. Sikurse pérshéndesim si hapa né drejtimin e duhur miré kthimin
mbrapsht nga geveria né janar 2019 té procedurave pér njé koncesion rrugor dhéné me formulén PPP,
kosto e té cilit ishte fryré dukshém, si dhe ngrirjen e njé koncesioni tjetér rrugor me formulén PPP né
janar 2020, né paralel me kété proces, theksojmé se duhet té nisé edhe rishikimi urgjent i legjislacionit té
deritanishém né fushén e koncesioneve dhe partneriteteve publik-privat, njéherazi me tejkalimin nga
vendi té pasojave té térmetit t€ 26 néntorit 2019 dhe, cka éshté mé e véshtira, e gjendjes sé emergjencés
dhe fatkegésisé natyrore me pandeminé nga Koronavirusi i Ri Covid 19.

Legjislacioni i rishikuar duhet té certifikojé zbatimin e kritereve té forta dhe transparente. Nenet 9 dhe 18
t€ Ligjit t€ sotém baz€ me nr. 125/2013 “Pér Koncesionet dhe Partneritetin Publik-Privat”, si dhe Neni 7
i Ligjit me nr. 77/2015 “Pér disa ndryshime dhe shtesa né Ligjin nr. 125/2013“Pér Koncesionet dhe
Partneritetin Publik-Privat”, t& ndryshuar”, parashikojné ngritjen e strukturave si Komisioni i Dhénies sé
Koncesionit/Partneritetit Publik Privat apo Njésia e Trajtimit t& Koncesioneve /Partneriteteve Publike
Private, né varési té ploté nga Autoriteti Kontraktues(Késhilli i Ministrave apo Ministri i linjés). Sikurse
e pérmenda dhe mé sipér, si KLSH do té vijojmé té kérkojmé me forcé pérgatitjen e projekt-ligjit pér
krijimin e njé Njésie té Oponencés sé Pérhershme dhe Profesionale ndaj koncesioneve dhe partneriteteve
publik-privat, e cila té funksionojé prané Kuvendit dhe té jeté e pavarur financiarisht nga Ekzekutivi.
Gjykojmé se, né rast se kéto ndryshime nuk kryhen urgjent né legjislacionin toné pér koncesionet dhe
PPP-té, fatura e réndé financiare e kétyre kontratave, duke ju bashkuar problematikave té koncesioneve
dhe partneriteteve aktualé publik-privat, do té jeté e jashtézakonshme.

Né dhjetor 2018, né letrén drejtuar Kryetarit té Kuvendit, Kryeministrit dhe Kryetarit té
Komisionit t¢ Ekonomisé dhe Financave, kemi kérkuar amendimin e Ligjit Nr.125/2013 “Pér
Koncesionet dhe Partneritetin Publik-Privat”, duke synuar ndalimin e pjesémarrjes né tenderimet
publike t& kompanive té regjistruara né parajsat fiskale off-shore, si dhe né ¢do licencé gé jepet
pér shfrytézimin e pasurive kombétare, si nafta, kromi, bakri, etj, si dhe forcimin e rolit té
Avokatit té Shtetit, t&¢ mandatuar me ligj pér té analizuar raportet mes kompanive koncesionare
dhe kompanive nénkontraktore té tyre, pér té parandaluar rritjen artificiale té kostove té
investimit né dém té Buxhetit té Shtetit.

Prandaj dhe theksojme se ndihma nga ekspertét e SECO-s né realizimin e kétij projekti té
pérbashkét, duke thelluar analizén e riskut dhe pércaktuar pérparésité né auditimet tona té
ardhshme mbi koncesionet dhe kontratat PPP, do té jeté e réndésishme pér ne. Shpresoj gé
eksperienca e Zyrés Federale té Auditimit té Zvicrés, njé SAIl lider né INTOSAI né risité
teknologjike né auditim, népérmjet audituesve té saj qé mund té angazhojé projekti, té na japé até
pérmaseé thellimi né té dhénat Big Data mbi koncesionet dhe PPP-t€, duke sjellé vleré té shtuar
né kété fushé bashképunimi.

Projekti me SECO-n do té na mundésojé auditime edhe mé profesionale e cilésore né
mirémenaxhimin e kontratave koncesionare dhe PPP, duke pérmirésuar edhe kuadrin ligjor té
realizimit té tenderave publike pérkatés dhe té lidhjes dhe zbatimit té kontratave.



Projekti me Zvicrén gjen sinergji té ploté me Strategjine toné e zhvillimit té institucionit 2018-2022,
sidomos me pjesén pér periudhén 2020-2022, e cila synon t’u pérgjigjet sfidave dhe kérkesave té
kohés, duke e aftésuar KLSH-né t’u pérshtatet sfidave dhe ndryshimeve né mjedisin rrethues, me
té cilat ballafagohet sektori publik. Njékohésisht, ajo investon né ekspertizén e nevojshme dhe té
domosdoshme né fusha té tilla si zhvillimet dixhitale, géndrueshméria e financave publike,
efektiviteti dhe eficienca e menaxhimit té programeve qeveritare, kryesisht né fushén e
koncesioneve dhe partneriteteve publik-privat, etj.



